
Inatsisartut suleriaasianni § 33 naapertorlugu Naalakkersuisut pegquneqarnissaannik Inatsisartut
aalajangiiffigisassaattut siunnersuut matumuuna imaattoq sagqummiuppara:

Suliniutini angisuuni illuliortiternernik sanaartornernillu suliassat pillugit Inatsisartut inatsisaan-
ni nr. 25, 18. december 2012-imeersumi, §6 imm.1-imut allannguutissamik, pilersaarusiap sa-
naartornermut aningaasartuutissaasa 600 millionit kronit qaangeraagagit suliniutitut angisuutut
isiginegarsinnaasunngorlugu, kingusinnerpaamik UKA2019-imi sagqummiusseqqullugit Naalak-
kersuisut peqqunegarnissaannik Inatsisartut aalajangiiffigisassaattut siunnersuut.

(Siumup Inatsisartuni gruppia)

Tunngavilersuut:
Siumumiit nuannaarutigaarput siunnersuut matumuuna pineqgartoq, nunatta unammillersinnaaa-
susianik pitsanngorsaasussaq, sagqummiussinnaagatsigu.

Siullermik ogaatigissuarput sooq nunatta unammillersinnaassusia pisariagartutut isigigatsigu.

Ukiuni kingullerni ilikkagatta ilagivaat nunarsuarmi aatsitassarsiorniarnermi unammillerneq ganoq
sakkortutigisog. Nunarput arlaatigut unammillersinnaanerusariagarpoq, aalisarnerup saniatigut
ma-lunnaatilimmik inuussutissarsiutinik aallartittogartinniarlugu. Siumumiit isumaqarpugut ilikkak-
kagut atorlugit, pitsanngorsaatinik pilersittisinnaaneq nunatsinni inatsiliortutut tunuarsimaarfigis-
sanngikkipput. llisimalikkammi nutaat atorlugit allannguisinnaanngikkutta, ikkarlittut uninngaan-
narutta, gaqagu siumut aallariassagatta?

Aperisinnaavugut soormiuna unammillersinnaanerulerneq pilersittariagaripput? Ilisimagatsigu
ukiuni aggersuni aningaasarsiorneq ganog unamminartiginiartoq, nutaanik malunnaatilimmik

inuussutissarsiuuteqalinngikkutta. Ilisimavarputtaaq Suliniutinut angisuunut inatsik sanaartor-
nerup nalaani kisimi tunngassutegarpoqg.

Ogaatigineqarsinnaavormi satsitassarsiorniaruni sanaartornertaa immini soqutiginaataa killegar-
pog, sanaartorneq amerlanertigut ukiut 1-2 taamaallaat missaaniikkajummat.

Nnatsinnut inuinullu soqutiginaataa tassaavoq aatsitassarsiorfik ukiorpassuarni aningaasarsiorfiu-
soq. Sanaartornertaa naammassereerpat pisussaq.

Siumumiit isumagarpugut pisussaaffeqartugut inatsisartutut ganoq iliuusegarnissamut, takusin-
naagutsigu inatsisigut pitsanngorsaanerit siunissami nunatsinnut iluaqutaassasut. Siumumiit
isumaqarpugut Naalakkersuisut inatsisartullu inatsisitigut sinaakkutit pitsaaneruleraluttuinnartut
egaattullu anguniartariagartuarigut.



Inuussutissarsiuutit nutaat pisariaqartilluinnarigut tamatta politikkikkut malinnaasut takusinnaagu-
narparput, aammalumi tamanna inatsisartuni partiini tamatta isumaqataaffigigipput takorloorumi-
narpog.

Maannamut inatsit atuuttoq piffissami allami, nunarsuarmilu pissutsit allatut isikkogarallarmata,
sanarfineqarpoq, aamma Inatsisartut Naalakkersuisullu sulilluarsimaqisut takusinnaavarput,
Siumumiillu qutsavigaagut.

Ullumikkut pissutsit allaanerogisut takusinnaallugit, ilaatigut kissaatigisimasatsituut aatsitassar-
siornermi nunarsuarmi pissutsit allanngorsimapput, taamaammat Suliniutinut angisuunut inatsik
unaammillersinnaanerunissaq anguniarlugu, inuaat maani nunatsinni najugallit atungarissaarneru-
leqqullugit matumuuna aaliangiiffissatut siunnersuut manna Siumumiit sagqummiupparput, neriu-
lluta Inatsisartuni ilaasortat ataqqinartut, siunnerfik nunatsinnut pitsaasoq takusinnaallugu
siunnersuut ilalernartissagaat.

Siumumiit naggataatigut una ogaatigerusuppparput: Neriuutegarnerup silarsuaa nukittorsartaria-
garpoq nersualaarinertigut, kivitsegatigiinnitsigut ataatsimoortumik misiginitsigut partiit akimorlu-
git ineriartornermik tikkuartuinitsigut, nunatta asasatta kusanartumik neriuuteqarfigineratigut.

Siumumit nuannaarutigivarput Naalakkersuisoqatigiit inuussutissarsiornermi sukarsuit sisamat
pingaartissallugit aaliangiussimammassuk.

Sukarsuimmi sisamat tassaasut aalisarneq, suliffissuagarneq, aatsitassarsiorneq takornariaqar-
nerlu.

Siunnersuutip pisortanut aningaasaqarnikkut allaffissornikkullu kingunerisassai:

Siunnersuut tunngaviatigut Nunatta Karsianut aningaasatigut sunniuteqgarnavianngilag. Siunner-
suutip akuersissutiginegarnerata aqqutissiuutissavai nunatsinni suliniutitut annertuutut pilersaa-
rutaasut arlallit piviusunngortinnegarnissaat, taamaalillunilu inuiaqgatigiit aningasagarnerannut
iluaqusiisalluni. Tamanna takkuneqarsinnaavoq suliniutit annertuut pillugit inatsimmut 2012-
sumut ogaasertaliussani, tassani aallaaviutinneqarluni gummut killisarititaasoq 1 milliard kronit.
Naalakkersuisut Inuussutissarsiornermut Aatsitassanullu Ataatsimiititaliamut akissuteqaamminni
paasissutissiissutigaat nalilersuutiginegartoq 600 mio. Kr.-ninut killiliineq annertuumik allannguu-
tegartitsinmavianngitsoq. Naalakkersuisuttaaq paasissutissiissutigaat allannguutisatut UKA2018-
imut suliniutit annertuut pillugit Inatsimmut allannguutissamik siunnersuutegarsinnaaneq
piviusorsiortuusoq.

Suliniutinut annertuunut Inatsimmik allannguinissaq allaffissornermut aningaasaliissutaareersut
iluanni naammassineqarsinnaassasoq naatsorsuutiginegarpoq. Taamaattumik
naatsorsuutigineganngilaqg inatsimmik allannguineq nutserineq ilanngullugu aamma tusarniaanerit
naammassinerat ilanngullugu % - %2 AC-ip aningaasarsiaasa.



Siunnersuutip namminersorlutik inuuniutegartunut aningaasaqgarnikkut allaffissornikkullu
kingunerisassai:

Suliffissagarnermut toggaannartumik sunniuteqarnermi saniatigut, pilersaarutit aamma
sullissisutut inissismalersunut toggaannartumik suliffissaqgartitsissapput m.m. aamma
Inuiaqatigiinni sulisussarsiulernerunerup kingunerisaanik.

Siunnersuutip akuersissutiginegarneratigut allaffissornikkut aningasartuutegarnikkullu
ogiliallattoorneq pilersaaruteqartutut ingerlatseqatigiiffinnut suliffeqarfiit annertuut
sanaartorneranni suliagartunut.

Siunnersuutip innuttaasunut aningaasaqgarnikkut allaffissornikkullu kingunerisassai:
Siunnersuut innuttaasunut aningaasartuutitigut sunniuteqassanngilag. Kisianni sanaartugassat
annertuut inuiaqgatigiinnut annertuumik sunniuteqassapput.



